
Annotatsiya. Ushbu maqolada XIX asr oxiri - XX asr boshlarida Turkistonning Rossiya imperiyasi tomonidan
bosib olinishi, Turkiston general-gubernatorligining tashkil etilishi va uning boshqaruv faoliyati tarixshunoslik
nuqtai nazaridan tahlil etilgan. Rossiya imperiyasi ma’'muriy boshqaruv apparatining o‘ta markazlashgan
xususiyati, general-gubernatorlikning viloyat, uyezd, volost kabi ma’'muriy-boshqaruv bo‘g‘inlari bo‘yicha umumiy
ma’lumotlar jamlangan.

Kalit so‘zlar: chorizm bosqini, rus ma’'muriyati, Turkiston general-gubernatorligi, general-gubernator, tuzem,
uyezd, volost, sud-huquq tizimi, Turkiston o‘lkasini boshqarish to‘g‘risidagi Nizom, mustamlaka, harbiy-ma’'muriy
boshqaruv.

Kirish. XIX asr oxiri va XX asr boshlarida Rossiya imperiyasining Turkistondagi bosqin
siyosati olka boshqaruv tizimini tubdan o‘zgartirdi. Mazkur jarayonlar va ularning
tarixshunoslikdagi talqini turli davrlarda turlicha baholangan. Mustamlaka boshgaruvi,
ma’'muriy hududiy tuzilma, sud tizimi va chor ma’'muriyatining siyosiy amaliyoti bo‘yicha
yaratilgan ilmiy merosni qayta ko‘rib chiqish, ularni zamonaviy tarixiy yondashuvlar asosida
baholash ushbu tadqiqotning asosiy vazifasidir.

Adabiyotlar tahlili va metodologiya. Turkistonning Rossiya imperiyasi tomonidan
bosib olinishi, olkada ma’'muriy-hududiy boshqaruv tizimining shakllanishi va

mustamlakachilik siyosatining mazmuni ko‘plab tadqgiqotchilar tomonidan yoritilgan.
Masalaga oid dastlabki ilmiy izlanishlar Rossiya imperiyasi davrida yaratilgan bo'lib,
D. I. Romanovskiy [3], V. V. Grigorev [3], A. K. Kaufman [3], N. I. Kraft [4], N. Fioletov [4], Koras
Xon o‘g'li [4] kabi mualliflar o‘lkada joriy etilgan boshqaruv tizimi, sud-huquq amaliyoti va
mustamlaka siyosatining asosiy yo‘nalishlarini o‘rganganlar. Sovet davri tadqiqotchilari
T. Risqulov, G. Safarov, P. G. Galuzo [12], N. G. Pavlov kabi olimlar esa jarayonlarni marksistik
tarixnavislik asosida talqin qilib, chor ma’'muriyati faoliyatini sinfiy kurash nuqtai nazaridan
baholaganlar. Mustagqillik davri tarixshunosligida R. Shamsutdinov, Sh. Karimov [5], H. Ziyoyev
[8; 16], N. A. Abdurahimova [14], F. Isaqova [14], N. S. Zaylobiddinov [19] va boshqa
tadqgiqotchilar Turkistondagi mustamlaka boshqaruvi, ma’'muriy-hududiy tizim, sud-huquq
siyosati va uning mahalliy jamiyatga ta’sirini qayta ilmiy baholashga alohida e’tibor qaratgan.
Shuningdek, F. K. Girs va K. K. Palenning rasmiy hisobotlari [6], o‘lkada amalga oshirilgan
ma’'muriy islohotlar, sud tizimidagi o‘zgarishlar va ularning huquqiy asoslarini yorituvchi
muhim manba sifatida alohida ahamiyatga ega.

Ushbu tadqiqotda tarixiy manbalarni solishtirma tahlil qilish, tarixshunoslik
yondashuvlarini tizimli o‘rganish, shuningdek Turkiston o‘lkasida shakllangan ma’muriy
boshgaruv tuzilmasini fazoviy va funksional jihatdan ko‘rib chigish metodlaridan foydalanildi.
Mazkur metodologiya o‘lkadagi boshqaruv tizimining shakllanishi, mohiyati va tarixiy
baholanish bosgqichlarini aniglashga imkon berdi.

Muhokama. Rossiya imperiyasi tomonidan Turkistonning bosib olinishi sobiq sovet
tarixnavisligida bir yoqlama talqin etilib, go‘yoki mahalliy ziyolilar, shoirlar, olimlar rus
istilosiga xayrixoh bo‘lgan sifatida ko‘rsatildi. Ammo bu talqin noto‘gri edi. Sababi bizning
ziyolilarimiz, shoirlarimiz, olimlarimiz xalq boshidan tegirmon toshi yuritilganda ham
mehnatdan, ijjoddan to‘xtamaganlar [1].

Chor ma'murlari Turkiston o‘lkasida dahshatli mustamlakachilik siyosatini olib
boradilar. Turkiston XIX asrning oxirlarida V.I. Lenin iborasi bilan aytganda “Xalqlar
gamogxonasi”’ga aylangan, Rossiyaning “tipik mustamlakasi” edi. Rus zodagonlaridan
A.B. Vrevskiy “Turkiston xalqglari o‘zlarini boshqaruvchi va sud qiluvchi yagona hokimiyatga
o‘rgangan” deb, o‘lkada qattiqqo‘l mustabid idora zarurligiga ishora qilgan edi [2].

Rus hukmronligi o‘rnatilgach, Turkistonda milliy davlatlar yo‘q qilinib, o‘lkaning siyosiy-
ma’'muriy tizimi Rossiya manfaatlariga moslashtirilgan holatda shakllantirildi. Yuqori va o‘rta
bo‘g‘in boshqaruv lavozimlari rus harbiylari qo‘liga topshirilib, tubjoy xalqglar vakillari fagat
ijrochi sifatida quyi lavozimlarga tayinlandi. Garchand bu masalada saylov tartiblari joriy
etilgan bo‘lsada, lekin Rus davlatiga sodiq kishilargina amal kursisiga o‘tqazilgan.

Mavzuga oid ilmiy adabiyotlarning ilmiy tahlili, hozirda tarix fani oldiga qo‘yilgan
konseptual-uslubiy yondashuvlar asosida ushbu ilmiy adabiyotlarni uch guruhga bo‘lish
mumkin:

Birinchi guruhga Rossiya imperiyasi mustamlakachiligi davrida nashr etilgan ilmiy
adabiyotlarni kiritish mumkin. Mazkur asarlar sirasiga D.I. Romanovskiy, V.V. Grigoreva,
AK. Kaufman va boshqalarning asarlarini kiritish mumkin [3]. Ushbu asarlarda Turkiston
o‘lkasining zabt etilishi, ma’'muriy boshqaruv tizimining shakllantirilishi hamda Rossiya
imperiyasi hukmronligini siyosiy-iqtisodiy jihatdan ta’'minlash masalalari yoritilgan.

O‘lkada imperiya hukumati tomonidan sud tizimi sohasidagi islohotlarni amalga
oshirilishini tadqiq etishga bag‘ishlangan asarlar sirasiga N.I. Kraft, N. Fioletova, Qorash Xon

o‘g'li asarlarini kiritish mumkin bo‘lib, ularda qadimdan o‘lkada mavjud bo‘lgan sudlov tizimi
tarixi va mustamlaka davrida sud tizimi sohasida o‘lka viloyatlarida amalga oshirilgan
o‘zgarishlar, jumladan, dunyoviy sud, qozi va biy sudlarini tashkil etilishi hamda faoliyatlari
to‘grisidagi ma’lumotlar tahlil qilingan [4].

Turkiston o‘lkasining Rossiya imperiyasi tomonidan bosib olinishi tarixini xolisona
yozib qildirgan va o‘zining olimlik vijdoniga xilof ish tutmagan rus tarixchilari qatoriga
V.V. Bartold, P. Galuzo, A. Popov, V. Lavrentevlarni kiritish mumkin. Ushbu olimlar Turkistonda
olib borilgan chorizm siyosati nuqtai-nazaridan ushbu davrga odilona baho berganlar [5].

O‘lka sudlov tizimi to‘g‘'risida umumlashtiruvchi ma’lumotlar beruvchi asarlar tarkibiga
kiruvchi N.P. Ostroumova, N.S. Likoshin asarlarida o‘lkadagi qozilik va biy sudlari to‘g‘risida
gimmatli ma'lumotlar jamlangan. Jumladan, mualliflar, o‘lkadagi sud ishlarini yuritishning
etnografik xususiyatlarini inobatga olgani holda ularni qoloq va o‘rta asrlarga xos ekanligini,
shuning uchun ham imperiya hukumati tomonidan amalga oshirilgan islohotlarning ma’'muriy
magqsadlarini xaspo‘shlashga urinib mustamlakachi ma’muriyatni sud ishlari borasidagi
o‘zgarishlarni sotsial holatini yaxshilashga xizmat gilmasligiga e’tibor bermaganlar.

Turkiston o‘lkasi ma’'muriy boshgaruvi va sud-huquq tizimi to‘g'risidagi ma’lumotlar
o‘lkada imperiya hukumati topshirigi bilan taftish o‘tkazib, o'z hisobotlarini taqdim etgan
F.K. Girs va KK. Palenning hisobotlari materiallarida ham o'z aksini topgan [6]. Ushbu
hisobotlarning eng muhim jihati ularda Rossiya imperiyasi qonunchiligi nuqtai nazaridan
o‘lkani ma’muriy boshqaruvida amalga oshirilgan islohotlar, bajarilishi lozim bo‘lgan chora-
tadbirlar tavsiya shaklida oz aksini topgan bo'‘lib, ushbu hisobotlarda juda katta hajmda
statistik jadvallar keltirilgan.

Chorizmning O‘rta Osiyoda olib borgan siyosatining ayrim qirralari N.S. Kinyapina,
M.M. Bliyev, V.V. Degoyev tadqgiqotlarida o'z aksini topgan [7].

XIX asrning 70-yillaridan boshlab Turkiston o‘lkasida imperiya hukumati tomonidan
o‘lkani ma’'muriy-hududiy boshqaruv va sudlov sohasida amalga oshirgan islohotlar, chora-
tadbirlar natijasida ushbu yo‘nalishlardagi o‘zgarishlar xususida ma’lumot beruvchi ko‘plab
magqolalar, bildirgilar vaqtli matbuot sahifalarida ham e’lon qilindi.

Turkistonda Chor Rossiyasi ma’'muriyatining ishchanlik kayfiyati yuqori ekanligi
haqidagi turli taxminlar aytilib, poraxo‘rlikka, zo‘ravonlikka asoslangan siyosati va “yangi
koloniyani ratsional ekspluatatsiya” qilishga noqobilligi haqidagi fikrlar ko‘plab keltirilgan.
Chorizm Turkistonni “kapitalistik usullar” bilan o‘zlashtirishga imkon berishni istamaslikda
ochigdan ochiq ayblangan [8].

Turkistondagi rus ma’murlarini tanqid qilish kampaniyasi Turkistonni boshqarishga
doir 1871-1873-yillardagi Nizom loyihalari hukumatga tasdiqlash uchun taqdim etilgandan
keyin hamda amerikalik diplomat Yujin Skaylerning O‘rta Osiyoga tashrifi (1873-yil martdan
noyabrgacha) to‘g‘risidagi hisobotidan so‘ng ayniqgsa qizg‘in tus oldi. Y. Skayler o‘lkadagi rus
ma’'muriyati ichida katta maoshga ega bo‘lish va kattagina boylik ortirish magsadida bo‘lgan
kishilar ko‘pligini alohida gayd etib o‘tadi [9]. Perovskiy, Avliyoota va Qurama uyezdlarida qayd
etilgan poraxo‘rlik va g'azna pulini o‘g'irlash holatlari hamda Verniy, Xo‘jand, Kopal va
Perovskiydagi ma’murlarning o‘zboshimchaliklaridan misollar keltirgan.

Turkistonni tabiiy boyliklari va uni boshqarishga qiziqishning kuchayish bilan rasmiy
yo‘nalishlarga bag‘ishlab bajarilmagan. soxta ishlar ham paydo bo‘ldi. Bu ishlarning bir qismi
O‘rta Osiyoni bosib olish, bir gismi esa ma’'muriy va mustamlaka tizimi maqsadlariga,

Rossiyaning mintagadagi mafkuraviy, iqtisodiy va savdo-sotiq imkoniyatlariga, Rossiyaning bu
sohadagi hukmronligini ta’'minlash usullariga va boshqa holatlarga shubha bildirmaydilar.

N.I. Kraft, V.N. Kaplun, S.N. Tregubov, N. Fioletov, N. Voshinin, V. Gessen va
boshqalarning asarlarida Turkistonni boshqarish bo‘yicha qonunchilik aktlarni ishlab chiqish
jarayoni, sudlov tizimi asoslari, yangi davlat tashkilotlari, moliya tizimini joriy qilish
to‘grisidagi aniq ma’lumotlar bayon etilgan, ammo mualliflar o‘lkada an’anaviy bo‘lgan,
chorizm tomonidan saqlanib qolingan ijtimoiy-huquqiy sohalarni har tomonlama tahlil qilishga
urinmaydilar. Asosan bu tuzilmalarning o‘lkada vaqtinchalik saglanib qolinishi mahalliy aholi
“chorizm afzalliklari”’ni qabul qilish darajasiga hali osib yetmagani bilan izohlangan.

M.A. Terentevning mustamlakachilik davriga oid rasmiy-monarxik yo‘nalishda bo‘lgan
“O‘rta Osiyoni istilo qilish tarixi” nomli asarida muallifning Turkiston amaldorlari va ularning
o‘lkani boshqarish sohasidagi faoliyatiga munosabati oz aksini topgan. Muallif sudlov
idoralarining mahaliy amaldorlar sodir etgan mudhish jinoyatlariga doir arxiv ma’lumotlardan
foydalanib, ma’'muriyat rahbarlarining poraxo‘rligi va boshboshdoqligi, mahalliy aholi
yerlarining kuch bilan tortib olinishi, g'azna mablag'i hisobiga turli soxta firma va kompaniyalar
tuzish haqidagi ko‘plab fikrlarni keltiradi. K.P. Kaufman va unga yaqin bo‘lgan rahbarlar
Sirdaryo viloyati harbiy gubernatori Golovachev, Toshkent shahri boshligi Medinskiy,
kanselyariya boshlig‘i Savenkov, uyezd boshliglari Guyus, Kolzakov va boshqalar haqidagi
tanqidiy materiallar ushbu asarda o'z aksini topgan.

A.l. Dobromislovning “Toshkent o‘tmishda va bugungi kunda” nomli tarixiy ocherkida,
1877-yilgi shahar islohoti va uni amalga oshirish jarayoni ko‘zdan kechiriladi [10]. Ushbu
islohot natijasida amalda Turkiston general-gubarnatorligi markazida qo‘shimcha
muvofiglashtiruvchi organ - Duma va Uprava tashkil etilib, ulardagi asosiy o‘rinlar mahalliy
aholiga emas balki savdogarlar, boylar va tadbirkorlarga berilgan.

Vaqtli matbuot sahifalarida e’lon gilingan maqolalarda Turkiston o‘lkasida imperiya
mustamlakachi hukumat tomonidan o‘lka ma’muriy boshqaruv va huquq tartibot sohasida
amalga oshirilayotgan chora-tadbirlar va bajarilishi lozim bo‘lgan amaliy ishlar tahlil gilingan
bo‘lib, ularda imperiya ma'muriy boshqaruv sohasida davlat organlarini chora tadbirlari,
o‘lkadagi mavjud shariat va xalq sudlov tizimi, ularni shakl va usullari, jazo tayinlashning
yuridik asoslari, imperiya hukumati amalga oshirgan islohotlarning afzal tomonlari tarixiy
sharoit nuqtai nazaridan tahlil qilingan.

Umuman, Rossiya imperiyasi mustamlakachiligi davrida nashr etilgan mavzuga oid
ilmiy adabiyotlarda Turkiston o‘lkasini geografik joylashuvi, aholining etnik tarkibi, asosiy
mashg‘ulotlari, O‘rta Osiyo xonliklaridagi ma’'muriy boshqaruv tizimi, boshqaruv shakllari,
boshqgaruvning o‘ziga xos xususiyatlari, sudlov institutlari, mustamlaka davrida Turkiston
o‘lkasi boshqaruvi to‘g'risida gabul gilingan Nizom va qonun osti hujjatlari, boshqaruvda yangi
shakllantirilgan davlat mahkamalarining huquqiy asoslari, mustamlakachi ma’muriyatni
o‘lkada mavjud bo‘lgan boshqaruv, sudlov tizimlariga munosabati to‘g'risida juda qimmatli
ma’lumotlar ilmiy iste’'molga olib kirilgan.

Mabhalliy tarixchilardan Muhammad Aziz Marg'iloniy 0z asarida o‘sha davrdagi ijtimoiy
siyosiy jarayonlarning bevosita ishtirokchisi bo‘lganlarning xotiralari va tassurotlari asosida
imperiya hukumati vakillarining Farg‘ona vodiysi harbiy-ma’muriy boshqaruvida yo‘l go‘yilgan
xato va kamchiliklari, Rossiya mulozimlarining mahalliy xalgqa munosabati, ularni va mahalliy
boshgaruv mutasaddilari bilan o‘zaro munosabatlari, boshqaruv usullari to‘g‘risida juda

gimmatli ma’lumotlarni keltirgan [11]. Ushbu asarning yana bir muhim jihati - unda boy faktik
ma’lumotlar va tarixiy jarayonlarni mantiqiy to‘g‘ri izohlab berilganligidir.

Mavzuni o‘rganishga oid ilmiy adabiyotlarning ikkinchi guruhini sovet davrida yozilib,
nashr etilgan ilmiy asarlar, tadqgiqotlar va ilmiy maqolalar tashkil etib, ularda ustuvor mafkura
ya’'ni kommunistik mafkura talablaridan kelib chiqqan holda tarixiy jarayonlar tadqiq etilgan.

XX asrning 20-30-yillari boshlarida tarixchilar yangi-sovet tuzumi sharoitida Turkiston
tarixidagi real faktlar va murakkab voqgea-hodisalarni ilmiy tushunish borasida dastlabki
urinishlarni amalga oshirganlar.

“Xalqglar turmasi”ni buzib, o‘rnida “eng insonparvar, eng adolatli jamiyat” qurishga chin
dildan ishongan tarixchilar samoderjaviya davrida “yovvoyilarcha ekspluatatsiya”, “qonli
jazolar”, talon-taroj va qirg'inlarning ayanchli manzaralarini chizadilar. Bunday mualliflarga
misol qilib G. Safarov, T. Risqulov, A. Silonov, S. Muraveyskiy, P.G. Galuzo va boshgalarni
1917-yil fevral inqilobi va oktyabr to‘ntarishi tarixiga, oktyabr voqealaridan keyingi milliy
ozodlik harakati mavzusiga bag'ishlab yozilgan ishlarini keltirish mumkin.

Qo‘qonda e€’lon qilingan Turkiston muxtoriyatining sovetlarga qarshi qo‘yilishi,
Turkistonda muxtoriyatning sovet modeli asosida qurilishiga intilishlari va uning oqibatlari
G. Safarov, P.G. Galuzo va P. Alekseyenkoning asarlarida o'z aksini topgan [12].

N.G. Pavlovning XX asr boshlarida chop etilgan “Turkiston tarixi” kitobida ham
Rossiyaning sharqdagi siyosatiga muayyan magqsadlar asosida bir yoglama baho berishga
e’'tibor qaratgan. Shu bilan bir qatorda O‘rta Osiyoda o‘troqlashib qolgan ba’zi mualliflar
mahalliy xalglarning madaniy va ijtimoiy hayotini oz asarlarini birmuncha tushunarli tarzda
ifoda etganlarini ham ko‘rsatib o‘tish zarur.

Mavzuni o‘rganishga oid ilmiy adabiyotlarning uchinchi guruhini O‘%bekiston
Respublikasi mustaqilligi davrida yozilib ilmiy iste’'molga olib kirilgan ilmiy adabiyotlar tashkil
etadi. Darhaqgigat, mustaqillik davrida respublika tarixchi olimlari tomonidan chor
mustamlakasi davrida Turkiston o‘lkasi, jumladan Farg‘ona vodiysini ma’'muriy boshgaruv
tizimi, ushbu davrda kechgan siyosiy, iqtisodiy jarayonlarni ilmiy tadqiq etishga qiziqish ortib,
bu mavzuda qator ilmiy asarlar nashr qilindi, ilmiy tadqiqotlar olib borildi va ilmiy maqolalar
e’lon qilindi [13].

Natijalar. XIX asrning 60-70-yillaridan boshlab chorizmning O‘rta Osiyoda olib borgan
siyosati Rossiya jamoatchiligining fikr-e’tiborini o‘ziga tortdi. Mazkur muammoning turli
jihatlari Turkistonda va Rossiyada nashr etiladigan gazeta va jurnallarda e’lon qgilingan ijtimoiy-
igtisodiy va tahliliy materiallarda, maqola va taqrizlarda faol muhokama etila boshlandi [14].

Umuman olganda Chor Rossiyasining Turkistondagi boshqaruv tizimi masalalariga
bag‘ishlangan adabiyotlar ushbu davrda Turkistonda joriy qilingan mustamlaka davlatchiligi va
uning rivojlanish tendensiyalari muammosining ayrim jihatlarini tadqiq qilinishiga, to‘plangan
bilimlar va erishilgan natijalarning salmoqli ekaniga garamay, butun O‘rta Osiyo mustamlaka
davlatchiligining o‘ziga xos tarixiy tajribasi, byurokratik xususiyatlari, uning tarixiy
bosqichlarda takomillashib borish dinamikasi jiddiy tarzda gayta fikrlashni va keng miqyosda
retrospektiv tahlildan o‘tkazishni talab qiladi.

Rossiya imperiyasi Markaziy Osiyo hududini bosib olish jarayonidayoq bu yerda oz
ma’'muriy tizimini o‘rnata boshlaydi. Shuningdek, o‘lkada Rossiya imperiyasi tomonidan o'z
davlatchilik belgilari: bayroq, gerb, pullarini joriy eta boshlaydi. Xususan, Toshkent shahri
uchun 1866 yildayoq shahar gerbi loyihasi ishlab chiqgiladi. Bu loyiha ma’lum bir sabablarga

ko‘ra qabul qilinmay qolgan bo‘lsa-da, u o‘lkada aynan birinchi o‘ziga xos geraldikaning
shakllanishidagi dastlabki gadam edi.

Ma'lumki, davlatchilikning tarkibiy qismi bu davlat ramzlari hisoblanadi. Davlat
ramzlari gatoriga odatda bayroq, gerb va madhiya kiritiladi. Ushbu ramzlar o‘zida tarixiy,
madaniy, ijtimoiy, milliy ma’lumotlar va qadriyatlarni aks ettiradi. Shu bilan birga, ular
davlatchilikning butun bir hayoti, ijtimoiy holati ramzlari sifatida gavdalanadi. Davlat ramzlari
ichida gerblar alohida xususiyat kasb etib, tarixiy jihatdan qadimgiroq hisoblanadi. Gerb
muayyan mamlakat yoki hududning siyosiy, ijtimoiy va tarixiy xarakterdagi g‘oyalari
majmuasini, o‘ziga xos tabiiy geografik va xo‘jalik xususiyatlarini, tabagaviy tafovutlarini, shaxs,
urug’ va boshqalarning shajaralarini ifodalovchi alohida ramziy belgidir. O‘z navbatida, gerblar
davlatlar, ularning alohida qgismlari (viloyat, okrug, shtat, uyezd va h.k.), shaharlar, sulolalar va
alohida shaxslarga tegishli bo‘lishi mumkin. Gerblarni o‘rganuvchi fan bu geraldika deb ataladi.
Geraldika maxsus tarixiy fan bo‘lib, u ma’lum bir qoidalar asosida tuziladigan ramziy belgilar -
gerblarni va ular haqgidagi ma’lumotlarni o‘rganadi [15].

Tarixiy tadqiqotlarda geraldika metodlarini qo‘llash avvalo, manbalarning sanasini
aniqlash, ularning qaysi tarixiy davrga oid ekanini, ko‘rsatish uchun xizmat qiladi. Shuningdek,
geraldika vositasida u yoki bu manbaning qaysi sohaga tegishliligini, qayerda va kim tomonidan
yaratilganligini, qolaversa, ganday ahamiyatga ega ekanligini (hujjatning statusini) aniglash
mumkin. Gerb bilan bog‘liq holda tarixiy manbalarni o‘rganish, tadqiq etish va ular orqali
ma’lum bir davrning siyosiy, ijtimoiy, iqtisodiy, ma’daniy ahvolini ochib berish, hukmdorlar,
sulolalar, shaxslar, voqgealarni davrlashtirish mumkin. Bu bevosita davlatchilik tarixini
mukammalroq o‘rganish uchun xizmat qiladi.

Rossiya imperiyasi Markaziy Osiyo hududini bosib olish jarayonidayoq, bu yerda oz
ma'muriy tizimini o‘rnata boshlaydi. Shuningdek, o‘lkada Rossiya imperiyasi tomonidan 0z
davlatchilik belgilari: bayroq, gerb, pullarini joriy qiladi[16].

O‘rta Osiyo istilosidan so‘ng Rossiya Pyotr [ vasiyatini bajarib, jahonning eng yirik
imperiyalaridan biriga aylandi. Yevropaning ilg‘or jamoatchiligi XIX asr oxirida Rossiyani
“beadad miqdordagi mulk o‘g'risi”, deb ta'riflab, “hisob-kitob vaqti kelganda, u bu mulklarni o'z
egalariga gaytarishga majbur bo‘ladi” deb bashorat qilgan edi. Chor ma’'murlari o‘lkada
dahshatli mustamlakachilik siyosatini olib bordilar. XIX asrning oxirlarida Rossiya imperiyasi
mustamlaka hududining kattaligi bo‘yicha jahonning qudratli davlatlari Germaniya, Fransiya,
Angliya imperiyalari singari buyuk edi. Hattoki mustamlaka maydonining kattaligi jihatdan
ushbu davlatlarni ham orqada qoldirdi. Qudratli davlatlarning mustamlaka maydoniga nisbat
berilganda, Angliya mustamlaka maydoni 13 million kvadrat kilometr, Fransiyaniki 11 million
kvadrat kilometrni tashkil qilsa, birgina Rossiyaning Sibir mustamlaka hududi 13 million
kvadrat kilometrni tashkil gilgan [17]. Rossiyaning Turkiston general-gubernatorligi hududi
esa kengligi jihatidan Avstriya-Vengriya, Fransiya, Germaniya hududlari maydoniga teng
bo‘lgan.

Rossiya imperiyasining Turkistonni bosib olishini “O‘rta Osiyoning Rossiyaga
qo‘shilganligini jahonshumul tarixiy ahamiyati’ni yaqin-yaqinlargacha isbotlashga uringan
olimlarimiz ham yo‘q emas edi. Ular 0z g‘oyalarini isbotlash uchun rus bosqinidan so‘ng o‘lkada
ishlab chiqaruvchi kuchlar tez rivojlanib ketdi, kapitalistik munosabatlar shakllanib bordi,
sanoat korxonalari vujudga keldi, temir yo‘llar qurildi, fan va madaniyat o‘sdi, mahalliy xalglar
o'z taqdirlarini Rossiya xalqglari bilan bog‘ladilar, O‘rta Osiyo leninizm vatani bo‘lib qoldi, deb

isbotlamoqchi bo‘ldilar. Jumladan G.A. Xidoyatov “ayni vaqtda O‘rta Osiyo Rossiyaga qo‘shib
olinishining o‘lkadagi ijodiy o‘zgarishlarda namoyon bo‘lgan progressiv oqibatlarini tan
olmasdan bo‘lmaydi”, degan fikrni ilgari suradi. Mantiqan olib garaganda Rossiya hukumati
Turkistonni bosib olishni rejalashtirganda, o‘zining manfaatini emas, balki Turkistonda yashab
kelayotgan oddiy xalgni, musulmonlarni manfaatini hisobga olganmidi? Rossiya iqtisodiy
jihatdan Turkistondan qudratliroq bo‘lganligi uchun vatanimiz taraqqiyotiga o‘zining ijobiy
yordamini berganmidi? Bu davrda AQSH, Germaniya, Yaponiya kabi davlatlar o‘z taraqqiyoti
jihatdan Rossiyani ancha orqada qoldirib ketgan edi [18].

O‘zbekiston respublikasi mustaqilligi yillarida amalga oshirilgan dissertatsion
tadqiqotlarda general-gubernatorlarning sirkulyar farmoyishlari va hisobotlari, “Turkiston
o‘lkasi boshqaruvi to‘g'risidagi Nizom”ni tuzish va gayta ko'rib chiqish, ishlab chiqish
komissiyalarini tayinlash va tugatish to‘g‘risidagi materiallar, normativ-huquqiy hujjatlar
loyihalari, hisobotlar va yozishmalar; mahalliy aholini Sibirga quvg'in qilish va Sibirdan
qaytarish haqida; Saxalin orolidan surgun qilinganlar, Farg‘ona viloyatiga yaponlar tomonidan
bosib olingandan so‘ng kelganligi haqida, harbiy gubernatorlarning mahalliy aholidan turli
shaxslarni talonchilik hujumlari uchun harbiy sudga olib kelish to‘grisidagi iltimosnomasi
viloyatlar bo‘yicha sodir bo‘lgan vogealar qayd etilgan [19].

Xulosa. Xulosa qilib aytganda, Turkistonda tashkil qilingan mustamlakachilik tizimining
mohiyati chorizmning bosqinchilik siyosati, mustabidchilik, markaz va hudud orasidagi
munosabatlarning egosentristik illatlari, shuningdek Rossiya tarixiy rivojlanishining o‘ziga xos
xususiyati, uning boshqa tarixiy davrlarda to‘plangan mustamlakachilik an’analari va tajribasi
bilan belgilanadi.

